

საქართველოში COVID-19-ის გავრცელების შესწავლის მიზნით, 22-26 მაისს მოხდა 2 მუნიციპალიტეტის ტერიტორიაზე სწრაფი მარტივი ტესტების გამოყენებით იმუნური პასუხის (IgM/IgG) და ანტიგენის არსებობის შესწავლა.
[bookmark: _Hlk41415345]კვლევისას გამოყენებული იქნა:
· STANDARD™ Q COVID-19 Ag Test მწარმოებელი SD BIOSENSOR, (სამხრეთ კორეა),  აუტორიზებული წარმომადგენელი MT Promedt Consulting GmbH (გერმანია)
· კორონა ვირუსის ანტისხეულების სწრაფი ტესტი "Right Sign®" მწარმოებელი Hangzhou Biotest Biotech Co. (ჩინეთი),  აუტორიზებული წარმომადგენელი Shanghai International Holding  Corp. GmbH (Europe) (გერმანია).
სკრინინგის დროს დადებითი შედეგის მიღების შემთხვევაში ყველა მონაწილეს უტარდებოდა სტანდარტული პჯრ ტესტირება ლუგარის სახელობის ლაბორატორიაში.
კვლევისთვის ჩართული იყო ორი დამოუკიდებელი შენარჩევი:  ბოლნისის (წითელი ზონა) და თელავის (მწვანე ზონა) მუნიციპალიტეტები. ეს მუნიციპალიტეტები ხასიათდება მსგავსი დემოგრაფიული პარამეტრებით (მოსახლეობის რაოდენობა, სქესობრივი და ასაკობრივი შემადგენლობა და ქალაქისა და სოფლის მოსახლეობის თანაფარდობა). შერჩვისთვის გამოყენებული იქნა შემდეგი პარამეტრები: კოროვირუსის გავრცელება ბოლნისის რაიონში ოფიციალური სტატისტიკის მონაცემების მიხედვით, 95% ნდობის ინტერვალი, 5% შეცდომისა და მოსახლეობის რეაგირების დონე (წინა სერო კვლევების შედეგების საფუძველზე). ამ პარამეტრების გათვალისწინებით და კლასტერული მეთოდის გამოყენებით განისაზღვრა შენარჩევის ზომა - 150 კვლევის მონაწილე მუნიციპალიტეტზე (15 კლასტერი 10 ადამიანისგან).
პირველ ეტაპზე თითოეულ რეგიონში შეირჩა 15 საწყისი წერთილი, შერჩევა გაკეთდა რეგულარული ბიჯით = მოსახლეობა / 15.
მეორე ეტაპზე, ადგილობრივი ხელისუფლების მიერ მოწოდებული სიების გამოყენებით, შემთხვევითი მეთოდით შეირჩა 18 წელზე მეტი ასაკის კვლევაში მონაწილე პირები. 
[bookmark: _Hlk41415297]კვლევას ახორციელებდა დაავადებათა კონტროლისა და საზოგადოებრივი ჯანმრთელობის ეროვნული ცენტრის საველე რაზმები, თითოეულ მუნიციპალიტეტში ერთდროულად ოპერირებდა 3 რაზმი და ერთი საველე სამუშაოთა კოორდინატორი, რომელთა  გადაადგილებისთვის გამოყოფილი იყო 4 ავტომობილი. 
საველე სამუშაოების დაწყებამდე ჩატარდა მოსამზადებელი ტრეინინგი ტესტირების ტექნიკის უნიფიცირების მიზნით. ასევე კვლევის მონაწილეებს განმეორებით მიეწოდა ბიოუსაფრთხოების დაცვის მეთოდოლოგია, განაწილდა როლები და პასუხისმგებლობები.
თელავის მუნიციპალიტეტში კვლევის შედეგად გამოვლინდა:
ანტისხეულების დადებითი ტესტი არ დაფიქსირებულა.
დადებითი ანტიგენ ტესტი გამოვლინდა  გამოკვლეულთა 6%-ში (9/150). ყველა მათგანში სეროლოგიურად, სწრაფი ტესტით  უარყოფითი იყო IgM და IgG .
 ანტიგენ დადებითი შედეგები დაფიქსირდა შემდეგ კლასტერებში:
· სოფელ გულგულას კლასტერი- 3 შემთხვევა
· სოფელ ვარდისუბნის კლასტერი- 3 შემთხვევა
· სოფელ ფშაველის კლასტერი- 1 შემთხვევა
· სოფელ წინანდალის კლასტერი- 1 შემთხვევა
· სოფელ რუისპირის კლასტერი- 1 შემთხვევა

ყველა ანტიგენ დადებით პირთან აღებული იქნა ცხვირ-ხახის ნაცხი, რომელიც დაუყოვნებლივ იგზავნებოდა ლუგარის ლაბორატორიაში. გაგზავნილ ცხრავე ნიმუშზე ჩატარდა  PCR  უარყოფითი შედეგით. 
მიღებული შედეგი ცხადყოფს, რომ თელავის მუნიციპალიტეტში კვლევის ფარგლებში SARS-CoV-2-ის ცირკულაცია არ გამოვლინდა.
ბოლნისის მუნიციპალიტეტში გამოვლინდა:
სულ 8 შემთხვევა როდესაც რომელიმე კვლევის სუბსტანციით მიღებულია დადებითი შედეგი:
1. ქ. ბოლნისში - ერთი შემთხვევა  IgG დადებითი;
1. ქ. ბოლნისში - ერთი შემთხვევა  IgM დადებითი;
1. 5 შემთხვევა 3 ქ. ბოლნისში - 3 შემთხვევა ანტიგენ დადებითი;
1. სოფ. ჯავშანიანში - 2 შემთხვევა ანტიგენ დადებითი;
1. სოფ. ქვემო ბოლნისში - ერთი შემთხვევა დადებითი IgM  და ანტიგენი ერთდროულად.
მათგან PCR კვლევით მხოლოდ ერთი შემთხვევა დადასტურდა სოფელ ქვემო ბოლნისდან, სადაც ერთდროულად იყო დადებითი IgM  და ანტიგენი - სწრაფი ტესტით.  

კვლევის დეტალური ანალიზი, დასკვნები და რეკომენდაციები წარმოგედგინებათ მოგვიანებით.

